
22. L-Iris Kaħla 
 

 

Qabel ma daħlet ġewwa l-ġonna mżejna 

kienet daqxejn ta’ xitla li titrabba 

fuq il-beraħ tal-blat ġo nitfa ħamri 

biswit il-baħar. 

 

Minn fejn tkun tista’ tara x-xemx iddieheb 

trejqa fuq wiċċ il-mewġ. Ix-xemx u l-baħar  

it-tnejn għożżew dil-ħliqa u fuq suritha 

sawru xbihethom: 

 

Il-baħar taha n-nir ta’ fuq ħaddejha, 

u fuq kull ħadd ix-xemx ħażżet xemx żgħira 

tielgħa bi trieq tad-deheb tisreġ quddiemha 

sa ġewwa x-xefaq.  


